ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

____ ______________ի 2014 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-Ի N 18-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը   ո ր ո շ ու մ    է.
1. Հայաստանի Հանրապետության կառավարության 2012 թվականի հունվարի 12-ի <<Հայաստանի Հանրապետության ֆինանսների նախարարության աշխա​տա​կազմի լիցենզավորման պայմանների և պահանջների հսկողության տեսչության կողմից իրականացվող վիճակախաղերի, շահումով խաղերի և խաղատների լիցենզավորման պայմանների ու պահանջների կատար​ման ստուգաթերթերը հաստատելու մասին>> N 18-Ն որոշման մեջ կատարել հետևյալ փոփոխությունները և լրացումը.

1) որոշման 1-ին կետի 2-րդ ենթակետով հաստատված N 2 հավելվածի հարցաշարի 1-ին հարցի <<4>> թիվը փոխարինել <<2>> թվով,

2) որոշման 1-ին կետի 2-րդ ենթակետով հաստատված N 2 հավելվածի հարցաշարի 2-րդ հարցի <<86>> թիվը փոխարինել <<90>> թվով, 
3) որոշման 1-ին կետի 2-րդ ենթակետով հաստատված N 2 հավելվածի հարցաշարը լրացնել նոր 32-րդ հարցով` հետևյալ բովանդակությամբ. 
	32
	Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում շահումով խաղի կամ խաղատան կազմակերպչի կողմից գործունեություն իրականացնելիս արդյո՞ք պահպանված են Հայաստանի Հանրապետության կառավարության սահմանած հեռավորությունները և չափանիշները.
	
	
	
	
	ՀՀ կառավարության 2011 թվականի օգոստոսի 18-ի N 1229-Ն որոշում


	32.1
	Խաղատունը կամ շահումով խաղը կազմակերպված է միայն շինությունում (զբաղեցված է շինությունը ամբողջությամբ կամ այդ շինության առանձնացված մեկ միասնական մասը:)
	
	
	0.4
	
	ՀՀ կառավարության 2011 թվականի օգոստոսի 18-ի N 1229-Ն որոշման հավելվածի 2-րդ կետ

	32.2
	Խաղատունը կամ շահումով խաղը կազմակերպված է միայն այն շինությունում, որը ուղիղ գծով առնվազն 100 մետր, իսկ Վայոց ձորի մարզի Ջերմուկ, Սյունիքի մարզի Մեղրի համայնքներում` 50 մետր հեռու է որևէ կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցների տարածքներից
	
	
	0.4
	
	ՀՀ կառավարության 2011 թվականի օգոստոսի 18-ի N 1229-Ն որոշման հավելվածի 3-րդ կետի 1-ին ենթակետ


	32.3
	Ունի առնվազն խաղատան համար` 250 քառ. մետր, շահումով խաղի համար` 100 քառ. մետր ընդհանուր մակերես, իսկ Սյունիքի մարզի Մեղրի համայնքում` խաղատան համար` 200 քառ. մետր, շահումով խաղի համար` 80 քառ. մետր ընդհանուր մակերես,  և այդ տարածքի առնվազն 50 տոկոսը և առավելագույնը 70 տոկոսը զբաղեցնում է խաղասրահը, իսկ մնացած տարածքում ապահովված են առնվազն նախասրահի, դրամարկղի, սանհանգույցի առկայությունը
	
	
	0.4
	
	ՀՀ կառավարության 2011 թվականի օգոստոսի 18-ի N 1229-Ն որոշման հավելվածի 3-րդ կետի 2-րդ ենթակետ


	32.4
	Նախասրահը գտնվում է շինության հիմնական մուտքին հարակից առանձնացված սրահում, որտեղ պետք է իրականացվեն հաճախորդների նույնականացումը և նրանց մասին տվյալների մուտքագրումը տվյալների շտեմարան` բացառելով քսանմեկ տարին չլրացած ֆիզիկական անձանց մուտքը խաղասրահ:
	
	
	0.4
	
	ՀՀ կառավարության 2011 թվականի օգոստոսի 18-ի N 1229-Ն որոշման հավելվածի 3-րդ կետի 3-րդ ենթակետ


	32.5
	Խաղատունը կազմակերպված է հյուրանոցներում, մոթելներում, որոնք իրենց չափանիշներով բավարարում են Հայաստանի Հանրապետության կառավարության 2004 թվականի հունիսի 10-ի «Հյուրանոցային ծառայություններ մատուցելու կարգն ու պայմանները սահմանելու, հյուրանոցային տնտեսության օբյեկտների որակավորման կարգերը և որակավորման ընթացակարգը հաստատելու մասին» N 946-Ն որոշմամբ առնվազն չորս աստղանի կարգին համապատասխան որակավորման պահանջները և չափանիշները:
	
	
	0.4
	
	ՀՀ կառավարության 2011 թվականի օգոստոսի 18-ի N 1229-Ն որոշման հավելվածի 4-րդ կետ



2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՏԵՂԵԿԱՆՔ–ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-Ի N 18-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	1.    <<<<Շահումով խաղերի և խաղատների մասին>> Հայաստանի Հանրապետության օրենքում փոփոխություններ կատարելու մասին>> Հայաստանի Հանրապետության 2013 թվականի դեկտեմբերի 23-ի ՀՕ-134-Ն օրենքով  փոփոխություն  կատարվեց <<Շահումով խաղերի և խաղատների մասին>> Հայաստանի Հանրապետության օրենքի (այսուհետ` Օրենք) 6-րդ հոդվածի 1-ին մասում և որպես պահանջ սահմանվեց, որ խաղային ավտոմատի շահագործումից ստացված հասույթի մեջ շահումների ծրագրավորված ընդհանուր մեծության նվազագույն չափը 86 տոկոսի փոխարեն պետք է կազմի 90 տոկոս: Այդ իսկ կապակցությամբ անհրաժեշտություն է առաջացել Հայաստանի Հանրապետության կառավարության 2012 թվականի հունվարի 12-ի N 18-Ն որոշման N 2 հավելվածի հարցաշարի (այսուհետ` Հարցաշար) 2-րդ հարցի <<86>> թիվը փոխարինել <<90>> թվով: 
 2. Օրենքի 6-րդ հոդվածով (2013թ. դեկտմեբերի 23-ի ՀՕ-134-Ն օրենքի խմբագրությամբ) նախատեսվում է 2014 թվականի հունվարի 1-ից շահումով խաղի կամ խաղատան գործունեություն կազմակերպել Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում` կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից Հայաստանի Հանրապետության կառավարության սահմանած հեռավորությամբ և չափանիշներին համապատասխան տարածքներում: Ներկայումս Հայաստանի Հանրապետության կառավարության 2011 թվականի օգոստոսի 18-ի N 1229-Ն որոշմամբ սահմանված են վերը նշվածի վերաբերյալ չափանիշներ: Հարկ ենք համարում նշել, որ շահումով խաղի կամ խաղատան լիցենզիա ստանալու համար հայտին կից հայտատուի կողմից ներկայացվում են հայտարարագրեր սահմանված հեռավորության և չափանիշների պահպանման մասին, որոնց իսկությունը կարող է պարզվել միայն տեղում ստուգման ժամանակ : Ուստի անհրաժեշտություն է առաջանում Հարցաշարում նախատեսել պարզման ենթակա համապատասխան հարց:

3.    Վերը նշված հարցը ավելացնելու հետևանքով անհրաժեշտություն է առաջացել որոշ չափով փոփոխել Հարցաշարով նախատեսված հարցերի կշիռները, որպեսզի դրանց հանրագումարը 100-ը չգերազանցի:

	2.
	Ընթացիկ իրավիճակը և խնդիրները

	
	Մինչ այժմ շահումով խաղի կամ խաղատան կազմակերպիչների մոտ տեղում ստուգման ժամանակ, որպես պարզման հարց նախատեսված էր, թե արդյո՞ք, խաղային ավտոմատի շահագործումից ստացված հասույթի մեջ շահումների ծրագրավորված ընդհանուր մեծության նվազագույն չափը 86 տոկոսից ցածր է, իսկ Օրենքի 6-րդ հոդվածի 3-րդ մասի 2-րդ պարբերության ա) կետից բխող չափանիշները և հեռավորությունը պահպանված լինելու հանգամանքը պարզելու նպատակով ընդհանրապես հարց նախատեսված չէր:

	3.
	Տվյալ բնագավառում իրականացվող քաղաքականությունը

	
	




	4.
	Կարգավորման նպատակը և բնույթը

	
	Որոշումը համապատասխանեցնել Օրենքին:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության ֆինանսների նախարարության աշխատակազմի լիցենզավորման պայմանների և պահանջների հսկողության տեսչության կողմից

	6.
	Ակնկալվող արդյունքը

	
	Որոշումը կհամապատասխանի Օրենքին:

	7.
	Այլ տեղեկություններ (եթե այդպիսիք առկա են)

	
	Չկան:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-ի ԹԻՎ 18-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերի ընդունման անհրաժեշտությունը բացակայում է

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-ի ԹԻՎ 18-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ  ԲՅՈՒՋԵՈՒՄ  ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Նախագծի ընդունմամբ ՀՀ պետական բյուջեի ծախսերի կամ եկամուտների փոփոխություն  չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-ի ԹԻՎ 18-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
Նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել՝ դրա նպատակահարմարությունը բացակայելու պատճառով:
Ա Մ Փ Ո Փ Ա Թ Ե Ր Թ
<<Հայաստանի Հանրապետության կառավարության 2012 թվականի հունվարի 12-ի N 18-Ն որոշման մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ ստացված դիտողությունների և առաջարկությունների 

	Դիտողության, առաջարկության հեղինակը
	Դիտողության, առաջարկության բովանդակությունը
	Եզրակացություն

	ՀՀ էկոնոմիկայի նախարարություն

	1. Որոշման 1-ին կետի 2-րդ ենթակետով հաստատված N 2 հավելվածի հարցաշարում լրացվող նոր 32-րդ հարցը բաժանել ենթահարցերի, յուրաքանչյուր չափանիշին համապատասխան` քանի որ, համաձայն «Հայաստանի Հանրապետությունում ստուգումների  կազմակերպման և անցկացման մասին ՀՀ օրենքի 3-րդ հոդվածի 1.1-կետի, ստուգաթերթերի հարցերը չեն կարող անմիջականորեն հղում պարունակել նորմատիվ իրավական ակտերին:» Հարցի ձևակերպման համար հիմք հանդիսացող իրավական նորմերը նշվում են առանձին սյունակով` յուրաքանչյուր հարցի դիմաց:

2. Որոշման 1-ին կետի 2-րդ ենթակետով հաստատված N 2 հավելվածի հարցաշարում լրացվող նոր 32-րդ հարցի հղումը («Շահումով խաղերի և խաղատների մասին» ՀՀ օրենքի 6-րդ հոդվածի 3-րդ մասի 2-րդ պարբերության ա) կետ) խմբագրել «ՀՀ կառավարության 2011 թվականի օգոստոսի 18-ի N 1229-Ն որոշում» բառերով, քանի որ համաձայն նշված օրենքի` համապատասխանության չափանիշները սահմանվում են ՀՀ կառավարության որոշմամբ:
3. Որոշման 1-ին կետի 2-րդ ենթակետով հաստատված N 2 հավելվածի հարցաշարում լրացվող նոր 32-րդ հարցի ենթահարցերին տալ այնպիսի կշիռներ որպեսզի ստուգաթերթի բոլոր հարցերի հանրագումարը չգերազանցի 100-ը:
	ընդունվել է
ընդունվել է
ընդունվել է

	ՀՀ արդարադատության նախարարություն
	1. Նախագիծը համապատասխանում է Հայաստանի Հանրապետության Սահմանադրությանը: 
 

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է հղում կատարել ՙՙՇահումով խաղերի և խաղատների մասին՚՚ ՀՀ օրենքի համապատասխան հոդվածին՝ նկատի ունենալով, որ որոշման նախագծի փոփոխությունները նախատեսվում են հիշյալ օրենքի պահանջներին համապատասխան:
7. Նախագիծն անհրաժեշտ է համապատասխանեցնել սույն եզրակացության 6-րդ կետին:

 
	Չի ընդունվել: Առաջարկության մեջ կոնկրետ նշված չէ, թե <<Իրավական ակտերի մասին>> ՀՀ օրենքի որ հոդվածով նախատեսված օրենսդրական տեխնիկայի կանոնները մասամբ պահպանված չեն: Կարծում ենք, որ օրենսդրական տեխնիկայի կանոնները Նախագծում խախտված չեն, քանի որ իրավական ակտի նախաբանում հղումների կատարման հետ կապված հարաբերությունները կարգավորվում են <<Իրավական ակտերի մասին>> ՀՀ օրենքի 37-րդ հոդվածի 2-րդ մասով, որտեղ նորմատիվ իրավական ակտի նախաբանում պարտադիր կարգով այլ իրավական ակտին հղում կատարելու պահանջ նախատեսված չէ: 
Ինչ վերաբերվում է այն հանգամանքին, որ որոշման նախագծի փոփոխությունները նախատեսվում են <<Շահումով խաղերի և խաղատների մասին>> ՀՀ օրենքի պահանջներին համապատասխան, ինչի հիմքով առաջարկվել է հղում կատարել այդ օրենքին, ապա հայտնում ենք, որ <<Իրավական ակտերի մասին>> ՀՀ օրենքի 43-րդ հոդվածի 1-ին մասի հիմքով, Նախագծով նախատեսված հարցերի կողքին կատարված են <<Շահումով խաղերի և խաղատների մասին>> ՀՀ օրենքի համապատասխան հոդվածների հղումները:

